КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
«Техническӧй инвентаризация серти республиканскӧй бюро» Коми Республикаса канму ӧтувъя предприятие «Техническӧй инвентаризация да кадастрӧвӧя донъялӧм серти республиканскӧй учреждение» Коми Республикаса канму сьӧмкуд учреждениеӧн сійӧс вежӧмӧн выль ног котыртӧм йылысь
Россия Федерацияса гражданскӧй кодекслӧн 57 статья, «Канму да муниципальнӧй ӧтувъя предприятиеяс йылысь» Федеральнӧй оланпаслӧн 34 статья, «Коми Республикаса канму эмбурӧн веськӧдлӧм да вӧдитчӧм йылысь» Коми Республикаса Оланпаслӧн 5 статья серти Коми Республикаса Веськӧдлан котыр шуис:

1. Выль ног котыртны «Техническӧй инвентаризация серти республиканскӧй бюро» Коми Республикаса канму ӧтувъя предприятие (водзӧ – «ТИРБ» КР КӦП) «Техническӧй инвентаризация да кадастрӧвӧя донъялӧм серти республиканскӧй учреждение» Коми Республикаса канму сьӧмкуд учреждениеӧн сійӧс вежӧмӧн (водзӧ – «ТИКДРУ» КР КСУ).

2. Индыны, мый «ТИКДРУ» КР КСУ-лӧн шӧр уджалан могъясӧн лоӧны: 

техническӧй инвентаризация, паспортизация, техническӧй учёт, кадастрӧвӧй уджъяс збыльмӧдӧм; 

кадастрӧвӧй донсӧ кадастрӧвӧя донъялӧм нуӧдігӧн индӧм; 

выльысь артыштӧм вӧрзьӧдны позьтӧм объектъяслысь, водзджык артыштӧм вӧрзьӧдны позьтӧм объектъяслысь кадастрӧвӧй донсӧ индӧм сэк, кор Вӧрзьӧдны позьтӧм эмбурлӧн ӧтувъя канму реестрӧ пыртӧны на йылысь тӧдмӧгъяс да вӧрзьӧдны позьтӧм объектъяс, мыйяслӧн вежсис лыд да (либӧ) качество серти характеристикаяс, канмусянь бӧръя кадастрӧвӧя донъялӧм нуӧдан кадпас да локтан канму кадастрӧвӧй донъялӧм нуӧдан кадпас костын кадколастӧ; 

гӧгӧрвоӧдӧмъяс сетӧм, кутшӧмъяс йитчӧмаӧсь кадастрӧвӧй дон индӧмкӧд; 

кадастрӧвӧй дон индігӧн вӧчӧм торкалӧмъяс бырӧдӧм йылысь шыӧдчӧмъяс видлалӧм; 

юӧр, кутшӧм колӧ кадастрӧвӧй дон индӧм вылӧ, та лыдын вӧрзьӧдны позьтӧм объектъяс рыноклӧн мыччӧдъяс йылысь, а сідзжӧ юӧр чукӧртӧм, видлалӧм, систематизируйтӧм да чӧжӧм, кутшӧмӧн вӧдитчӧма канмусянь кадастрӧвӧя донъялӧм нуӧдігӧн да кутшӧмӧс лӧсьӧдӧны сійӧс нуӧдӧм бӧрын; 

вӧрзьӧдны позьтӧм объектъяс вылӧ техническӧй документациялысь архив кутӧм, видзӧм, выльмӧдӧм да паськӧдӧм;

вӧрзьӧдны позьтӧм объектъяслӧн техническӧй документация архивысь справочнӧй да мукӧд юӧр сетӧм.

3. Индыны, мый «ТИКДРУ» КР КСУ лоӧ «ТИРБ» КР КӦП-лысь став инӧдъяс да кывкутана могъяс серти инӧд босьтысьӧн. Медым вӧчны подув уджсӧ, «ТИКДРУ» КР КСУ вермӧ вӧчны мукӧд удж, кутшӧмӧс урчитӧма «ТИКДРУ» КР КСУ-лӧн Подувпуктасӧн.

4. Сетны «ТИКДРУ» КР КСУ учредитысьлысь уджмогъяссӧ Коми Республикаса эмбур да му йитӧдъяс министерстволы.

5.  Коми Республикаса эмбур да му йитӧдъяс министерстволы:

1) оланпастэчас серти вӧчны колана юридическӧй уджъяс, мыйяс йитчӧмаӧсь «ТИРБ» КР КӦП выль ног котыртӧмкӧд;

2) пыртны лӧсялана вежсьӧмъяс Коми Республикаса канму эмбур реестрӧ;

3) вынсьӧдны «ТИКДРУ» КР КСУ-лысь подувпуктассӧ.

6. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ эмбур йитӧдъяс юкӧнын канму политика олӧмӧ пӧртан юкӧнын.
7. Тайӧ шуӧмыс вынсялӧ сійӧс примитан лунсянь.

 

 

 

Коми Республикалӧн Веськӧдлан котырӧн

Юрнуӧдысьӧс Медводдза вежысь

Сыктывкар 

2017 вося тӧвшӧр тӧлысь 25 лун
39 №

3

